
Helburua eta Metodologia

Topaketak modu parte-hartzailean daude antolatuta, 
horrela, “DOKUMENTU MARKOA” eraikitzeko. Doku-
mentu horren helburua da, alde batetik, gaiaren egoera 
zein den islatzea, eta, bestetik, generoaren ikuspegitik, 
adinekoen parte-hartze sozialaren arloarekin lotutako 
agente sozialei zuzendutako gomendioak egitea.

Egitaraua

09:00-09:30 Akreditazioen banaketa

09:30-10:00 Irekiera

10:00-11.00 Hitzaldia

Adineko emakumeen parte-hartze soziala
 Hizlaria: UPV/EHUko “Komunitate-partaidetza eta 
garapena” masterreko belaunaldien arteko parte-
hartzeari buruzko lan-taldea

11:00-11:30 Atsedenaldia

11:30-12:30 Talde-lana

12:30-13:00 Bateratze-lana eta Ondorioak

13:00-13:30 Sari-banaketa
   Hartu-emanak saria, Helduen parte-hartze 

soziala sustatzeko proiektuei

  Intergen Bilbao saria, Bilboko Helduen 
elkarteek garatutako belaunaldien arteko 
jarduerei

13:30-14:00 Amaiera

14:30 Bazkaria (aukeran)

Sarrera

Gizarteari begiratu soil bat emanda, belaunaldien ar-
teko banaketa argia dagoela ikus daiteke, elkarri esa-
teko edota eskaintzeko ezer ez baleukate bezala. Hori 
da, hain zuzen ere, belaunaldien arteko topaketa anto-
latzeko arrazoia. Izan ere, elkar ezagutzen eta babes-
ten lagunduko du, bai eta adin guztietako jendearen-
tzako moduko gizartea sortzen ere, adibidez, adineko 
pertsonen parte-hartze sozial aktibo eta solidariorako 
gaitasuna aintzat hartuko duen gizartea sortzen.

Dena dela, adineko pertsonek euren generoaren ara-
bera esleitutako karga sozialari eutsi behar diote, 
eta horrek oso desberdina egiten du gizonezkoen eta 
emakumezkoen parte-hartze soziala. Horrela, bada, 
gizonezkoak eta emakumezkoak era desberdinean za-
hartzen dira, eta oso baldintza desberdinetan heltzen 
dira aro horretara: erretiratutako gizonak, ordaindu 
gabeko emakume heldu langileak, erosteko ahalmen 
desberdina, harreman sozial desberdinak, aisialdirako 
jarduera desberdinak, kezka desberdinak eta abar.

Hezkuntzaren munduak, erakunde publikoek eta hel-
duen kolektiboak berak ere gai horien gainean haus-
nartzea garrantzitsua da, bai eta, emakume helduei, 
gizartean, baldintza berberetan parte hartzea eragoz-
ten dieten oztopoak gainditzeko jarraitu beharreko il-
doak zeintzuk diren zehaztea ere.

Horrek guztiak bultzatu du Hartu-emanak elkartea eta 
Bilboko Irakasleen eta Gizarte Hezkuntzaren Uniber-
tsitate Eskola (UPV/EHU), elkarlanean, Belaunaldien 
arteko II. Topaketa antolatzera.

Nori zuzendua

Adineko pertsonak, gizarte-hezitzaileak, gizarte-lan-
gileak, irakaskuntzako profesionalak, gizarteari eta 
hezkuntzari lotutako programen arduradunak, Berdin-
tasunaren arloko arduradun politikoak eta teknikariak, 
unibertsitateko ikasleak, orientatzaileak, pertsona 
helduen hezkuntza-zentroak eta gazte erakundeak.


